
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রোদ সরে যাচ্ছে, ক্রমশ এসেছে গোধূলি

এইসব শব্দ থেকে ঝরে যাচ্ছে চিহ্ন

যতদূর চোখ যেতে পারে শুধু ক্লান্তি শুধু অবসাদ

যার আদপেই কোনো ভাষা নেই

নিছক অভ্যাসে অভিধান খুঁড়ে খুঁড়ে তুলে আনি

লক্ষ্যহীন নিথর সংকেতগুলি

কথা যত শেষ হয়ে আসে, চুপি চুপি বলি নিজেকেই

মেনে নাও রাতের ইশারা




 

রাত॥ ৮-০০॥ ৩০.১.২০১১॥ তদেব






হিমাঙ্কের নীচে নেমে যাচ্ছে আর্ত স্বপ্নকথা

এইমাত্র মুছে গেছে শেষ কুয়াশাও

রাত নামছে দ্রুত

নেমেছে, নামুক

শেষ? সত্যিই কি শেষ? কতখানি শেষ!

কাঙালের চোখে

প্রহর ঘনিয়ে এল ক্লান্ত অবসান যেন

চূড়ান্ত যাত্রার ছবি জুড়ে

শুধু অনাত্মীয় শূন্য প্রতিধ্বনিহীন

গিলে খাচ্ছে স্মৃতিসুধা

সুধা না গরল ছড়িয়ে পড়েছে স্নায়ুতে স্নায়ুতে

লিখি ভাষ্যহীন নির্বাণের স্তব

লিখি অন্তিম শ্মশান-ছবি




 

দুপুর॥ ১১-০০॥ ৪.২.২০১১॥ শিলচর থেকে কলকাতা॥ আইসি ৭৭১০ বিমান

		 এই পাতা শেষ সম্পাদিত হয়েছে ১৩:৩৪টার সময়, ১২ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

